
Тема: Ризаэддин Фәхреддиннең хикмәте сүзләре – әдәп вә хая. Фатих Әмирханның “Нәҗип” хикәясенә анализ.

Максат: Укучыларның фикерләү сәләтен үстерү, үзеңә бәя бирү; әдәплелек сыйфатлары тәрбияләү.

Җиһазлау: Р. Фәхреддинең “Балаларга үгет – нәсыйхәт” китабы, дәреслек.

Дәрес барышы.
I. Оештыру.
II. Уңай психологик халәт тудыру.
- Р. Фәхреддин кем соң әле ул? Аның нинди хикмәтле сүзләрен белдек?

Җавап: Ул галим, әдип, педагог, философ була. Балаларга үгет - нәсихәт бирә, тәрбияли. Хикмәтле сүзләрен әкиятләрдән дә таптык. “Үги кыз”, “Таңбатыр” әкиятләреннән.

1) кешенең матурлыгы – аның тәрбияле булуында.

2) әдәпкә күнсәң – адәм булырсың

яманга күнсәң, әрәм булырсың.

III. Уку мәсьәләсен кую.
- Әйе, дөрес. Шул хикмәтле сүзләр янына без әдәп вә хая сүзләрен дә өстибез. Әдәп – тәрбия, гүзәл әхлак икәнен сез беләсез. Ә менә хая – оялу, начар эшләрдән саклану, тартыну дигән сүз. Тагын да яхшырак аңлашылсын өчен без “Нәҗип” хикәясенә тукталыйк. Алдагы дәрестә хикәя белән танышкан идек, өлешләргә бүлеп, берләштергән идек. Бүген әсәрнең эчтәлеген искә төшереп, нәтиҗәләр чыгарырбыз.

IV. Уку мәсьәләсен чишү.
- “Нәҗип” хикәясенең кыскача эчтәлеге сөйләнә.

- Өлешләрне берләштергән идек, модельләштерәбез.

Нәҗипнең макталасы килә. 
(Өй түбәсенә менә, койма өстенә менә, кызыл балчыктан “Мәрфуга апасын” ясый)
↓

Мактамыйлар

↓

Борчыла, үч алу теләге туа

↓

Үз эше өчен ояла, үкенә.
- Әйе, ояла. Ояла да үзе кылган эшләренә (елый, кычкыра, апасын үрти, курайны тартып ала...) үз күзе белән бәя бирә ала бит әле.

- Мисаллар китерик әле. Нәҗип ничек үзен тәнкыйтьли, орыша.

(Дәреслектән табып укыла.)

- Җавап: “Акылсыз малай дип, Мәрфуга апа уйлагандыр инде. Кызлар хәтле дә куәте юк икән, дип уйлагандыр инде. Әнигә дә әйткәндә мин елап җибәрдем. Мәрфуга апа бигрәк елак малай икән бу, кыз балалар шикелле, дип уйлагандыр...”

- “Мине бер дә батыр дип тә, егет дип тә уйламады” һ.б.

Укучылар укыйлар, мисал китерәләр.

- Шулай итеп Нәҗиптә каршылык туа. Нинди каршылык?

Җавап: Эчке каршылык.

Алар да гаепле кебек → мактамыйлар,

↨

үзе дә гаепле кебек → макталасы килә.

- Эчке каршылыкны таптык, тышкы каршылык кайда?

Җавап: 
Гомәрнең һөнәре бар

↓

Нәҗипнең һөнәре юк әле.

- Нәҗипнең эчке каршылыгы әсәрдә ничек бирелә?

Ни өчен көн төрлечә үзгәрә? (Дәреслектән укыла)
Җавап: Болытлар куера, давыл көчәя, тагын бераз тына, тагын куәтләнә, тагын бераз тына... Җил болытны куды, болыт астыннан кояш чыкты. Дөнья яктырты, ямьләнде, елмайды...

- Бу күренешкә бәя бирик. (Нәҗипнең ачуы көчәя, һөнәре туа, мактыйлар.)
Җавап: Нәҗипнең теләге белән туры килә. (Ачуы көчәя, басыла..)
- Ә хәзер әсәрнең башына һәм ахырына игътибар итик. Әсәр башында һәм ахырында алар нишлиләр?

Җавап: Уйныйлар.

- Әйе, уйныйлар, модельләштерәбез.
УЕН

әсәр башында 




әсәр ахырында

ат – ат уены 



суда көймә йөздертәләр

↓ 






↓

күп көч куя, арба тартылмый 

көймә агым уңаена начар йөзә

↓ 






↓

макталасы килде (көч куйды) 

рәсем ясады, күрделәр

↓ 






↓

мактамадылар (эш бармый) 


мактадылар, шатланды

- Димәк, авторның яшеренгән фикере (идеясе) нәрсә инде?

Җавап: Тормышта агым уңаена барырга, тормыш җаена барырга, агымга каршы йөзмәскә икән.

- Р. Фәхреддинең хикмәте сүзләренә таяныйк әле. “Балаларга үгет – нәсыйхәт” укыла, дәфтәрләрдә таблица тутырабыз.

- Нәҗип нинди бала? 
Җавап: Тәрбияле бала.

- Ни өчен тәрбияле бала?

Тәрбияле бала 



Тәрбиясез бала
↓ 





↓

1. Кылган эшләренә башка кеше 
1. Үзенең хаталарын аңламас, аны

күзе белән бәя бирә алды. 

төзәтү хисабында булмас.

2. “Бу эшем тиешсез икәнен үзем 
2. Яман сүзләр илә җавап бирер.

дә белдем, моннан соң икенче

мәртәбә кыйлмам”, - дияр.

3. Ямьсез булса да, тәрбияле 

3. Гүзәл булса да, аны беркем дә

булганы өчен һәркем яратыр. 

яратмас.

4. Үскән саен яхшы белән 

4. Үскән саен яманны аера

яманны аера белер. 


белмәс.

5. Үз кулың белән эшләү, тир агызып байлык табу һич тә гаеп булмас.

6. Һөнәр бел. Егет кешегә җитмеш төрле һөнәр дә аз.

V. Рефлексия.

Димәк, балалар, без никадәр хикмәтле сүз белдек. Мин инде уйлыйм, хәзер сез үзегезгә бәяне дөрес бирә аласыз. Алдагы дәресләрдә без Р. Фәхреддиннең хикмәтле киңәшләрен тагын өйрәнербез.

Ә хәзергә әйтегез әле:
- Сез үзегезгә нинди тәрбия, нинди сабак алдыгыз?

VI. Йомгаклау.
